
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR PËRDORIMIN E KAMERAVE RREGJISTRUESE DHE TË MONITORËVE PËR SHFAQJEN E FLETËVE TË VOTIMIT NË VENDET E NUMËRIMIT TË VOTAVE PËR ZGJEDHJET E PJESSHME TË DATËS 3 NËNTOR 2013
Komisioni Qëndror i Zgjedhjeve në mbledhjen e datës 03.10.2013, me pjesëmarrjen e:
Lefterije
LUZI (LLESHI)-

Kryetare

Hysen 

OSMANAJ-


Anëtar

Klement       
ZGURI-


Anëtar

Vera

SHTJEFNI-


Anëtare

Shqyrtoi çështjen me 

Objekt: 




Përdorimi i kamerave regjistruese dhe monitorëve për shfaqjen e fletëve të votimit, në Vendin e Numërimit të Votave, për zgjedhjet e pjesshme, të datës 3 Nëntor 2013
Baza Ligjore: 
Neni 23, pika 1, gërma a, neni 94, pika 4, të ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar .
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,
VËREN
Presidenti i Republikës, në mbështetje të nenit 92, shkronja “gj”, dhe nenin 93 të Kushtetutës së Republikës së Shqipërisë, si dhe të nenit 10, paragrafi 3, të ligjit nr. 10019 , datë 29.12.2008 “Kodi Zgjedhor i Republikës së Shqipërisë”, i ndryshuar, me dekretet nr. 8332, datë 10.09.2013, ka caktuar datën 03.11.2013 si datë për zhvillimin e zgjedhjeve të pjesshme për Kryetarin e Bashkisë Korçë dhe me dekretin nr. 8333, datë 27 shtator 2013, ka caktuar përsëri datën 3 nëntor 2013 si datë për zhvillimin e zgjedhjeve të pjesshme për Kryetarin e Komunës Karbunarë, Qarku Fier.
Kodi Zgjedhor në nenin 94, pika 4, përcakton se, në vendin e numërimit të votave, KQZ-ja vendos për përdorimin e kamerave regjistruese dhe të monitorëve (ekraneve) për shfaqjen e fletëve të votimit përpara vlerësimit të tyre. Kamerat me rezolucion të lartë instalohen mbi çdo tavolinë numërimi për regjistrimin e vlerësimit të çdo fletë votimi dhe transmetimin në kohë reale në monitorë (ekrane) të vendosur përballë vëzhguesve. 

Përveçë sa parashikon neni 94, pika 4, për të monitoruar proçesin e numërimit të votave në VNV nr. 71 dhe VNV nr. 54 KQZ do të realizoj edhe një sistem për të monitoruar proçesin e numërimit të votave nga ambjentet e këtyre VNV-ve në ambjentet e KQZ-së, duke parë në kohë reale në monitorë këtë VNV.
Ky proces është përdorur dhe në zgjedhjet pararendëse dhe tashmë KQZ disponon pajisjet kryesore të nevojshme për realizmin e tij.

PËR KËTO ARSYE:
Komisioni Qendror i Zgjedhjeve, mbështetur në nenin 23, pika 1 gërma a, nenin 94, pika 4 të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar. 
VEND0SI:
1. Përdorimin e kamerave regjistruese dhe të monitorëve (ekranëve), për shfaqjen e fletëve të votimit, në Vendin e Numërimit të Votave për zgjedhjet e pjesshme për Kryetarin e bashkisë Korçë dhe për zgjedhjet e pjesshme për Kryetarin e Komunës Karbunar, të datës 3 Nëntor 2013.
2. Përdorimin e sistemit të monitorimit të numërimit të votave në VNV nga ambjentet e KQZ-së për zgjedhjet e pjesshme për Kryetarin e Bashkisë Korçë dhe për zgejdhjet e pjesshme për Kryetarin e Komunës Karbunar, të datës 3 Nëntor 2013.
Ky vendim hyn në fuqi menjëherë.
Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij.
Lefterije
LUZI (LLESHI)-

Kryetare

Hysen 
OSMANAJ-


Anëtar

Klement        ZGURI-


Anëtar

Vera

SHTJEFNI-


Anëtare

                      Nr. 823 i Vendimit
      Data 03.10.2013 e Vendimit      Ora 12:00 e Vendimit

Për përdorimin e kamerave regjistruese dhe të monitorëve (ekranëve), për shfaqjen e fletëve të votimit në Vendin e Numërimit të Votave, për zgjedhjet e pjesshme për për kryetar bashkie, Bashkia Korçë të datës 3 Nëntor 2013

